
Temat e Takimit:

1. Raport nga Dom Amroz Demaj mbi ecuriné e punimeve té
kishés

2. Diskutim mbi vérejtjet e disa donatoréve gjaté pushimeve pér
cilésiné e punimeve

3. Informacione nga ekipi organizativ pér fushatat e reja té
donacioneve dhe mundésité gé ato ofrojné

4. Céshtje té tjera dhe pyetje té hapura

Data: 10.08.2025
Ora: 17:00 - 18:30

Vendndodhja: | Takimi u zhvillua online pérmes WhatsApp-it

Pjesémarrésit: Dom Ambroz Demaj, Marjan Gojani, Dedé Gojani, Kolé Berisha
Ky takim nuk ishte i parashikuar pér gjithé fshatin, por vetém pér stafin
organizativ (Dom Ambroz Demaj, Marjan Gojani, Kolé Berisha) si dhe pér ekipin e
ndértimit dhe financave (Sokol Syla, Dedé Gojani, Nikollé Nikprelaj, Rigard
Gjonaj).

Kryesuesi: Stafi Organizativ
Dokumentator: | Kolé Berisha

Pérmbledhje e Takimit Online

Takimi u hap nga Marjan Gojani dhe Kolé Berisha, té cilét falénderuan pjesémarrésit q&, pavarésisht se
ishte dité e diel dhe dité pushimi, gjetén kohé pér té marré pjesé né kété takim té réndésishém. Ata
shprehén mirénjohje té veganté pér donatorét pér mbéshtetjen e tyre té vazhdueshme dhe
prezantuan pikat kryesore té rendit té dités. Pastaj ia kaluan fjalén Dom Amrozit, i cili raportoi mbi
ecuriné e ndértimit dhe gjendjen financiare, duke pérmendur transparencén dhe cilésiné e punés si

prioritete kryesore té projektit.

Né vijim pasgyrohen né detaje pikat e trajtuara gjaté takimit

= Raporti i Dom Amroz Demaj mbi ecuriné e punimeve dhe statusin financiar:

Dom Amroz paragiti njé pérmbledhje té ecurisé sé deritanishme té punimeve né ndértimin
e kishés. Ai theksoi se procesi i ndértimit po zhvillohet né pérputhje me planin e miratuar
dhe se deri mé tani gjithcka po realizohet me angazhim maksimal nga té gjithé té pérfshirét.

Gjithashtu, ai prezantoi njé pasqyré té garté dhe té detajuar té hyrjeve dhe daljeve

financiare. Sipas tij, deri mé sot jané depozituar gjithsej 78.980 € nga donatorét, ndérsa
shpenzimet pér punimet kané arritur né 54.480,42 €. Té gjitha fondet jané transferuar né

llogariné zyrtare bankare dhe jané pérdorur vetem pér nevojat e ndértimit.

Dom Amroz Demaj sqaroi se pasqgyra financiare aktuale éshté gjithmoné né dispozicion dhe

mund té prezantohet né ¢do kohé ge kerkohet pér transparencé té ploté. Ai nénvizoi

gjithashtu se ¢do pagesé éshté realizuar vetém pas dakordésimit dhe nénshkrimit nga ekipi
pérgjegjés pér ndértimin dhe financat, konkretisht nga Bara Duri dhe Gaba Dula.

Né vijim, Dom Amroz falénderoi té gjithé donatorét, té cilét me kontributet dhe bujariné e
tyre kané béré té mundur realizimin e kétij projekti deri né kété piké. Ai u béri thirrje té
gjithé atyre gé kané mundési té vazhdojné té mbéshtesin kété proces me donacionet e
tyre.

Ai falénderoi gjithashtu té gjithé aktivistét dhe bashképunétorét, té cilét me pérkushtim po
japin njé kontribut té vyer né kété proces.

= Diskutim mbi vérejtjet e disa donatoréve gjaté pushimeve pér cilésiné e punimeve

Dom Amroz vazhdoi me pikén e radhés té takimit dhe sqaroi se ¢éshtja statike e kishés
éshté trajtuar me pérgjegjési dhe profesionalizém té larté. Ai theksoi se elementét kryesoré
té strukturés statike, pérfshiré themelet (Bodenfundament) dhe shtyllat mbajtése
(Stutzen), jané realizuar né standarde shumé té larta cilésie. Cilésia e betonit dhe e
armaturés éshté ndér mé té mirat gé ofron tregu lokal, dhe kjo éshté vlerésuar pozitivisht
nga pjesétaré té stafit me pérvojé né ndértimtari si¢c éshté Nikollé Nikprelaj, si dhe nga
inxhinieré té jashtém qé kané béré kontrolla té pavarura.

Dom Amroz vuri né dukje se statika éshté njé element kyg pér jetégjatésiné dhe siguriné e
ndértesés, dhe pér kété arsye i éshté kushtuar kujdes i vecanté gjaté zbatimit.

Sa i pérket murit, ai pranoi se né disa pjesé nuk éshté arritur niveli i déshiruar estetik, por
sqaroi se kéto mangési nuk ndikojné né siguriné strukturore té objektit. Ai theksoi se béhet
fjalé kryesisht pér aspekte estetike, té cilat do té rregullohen dhe do té korrigjohen né fazat
e mévonshme té punimeve, duke mos Iéné gjurmé né pamjen pérfundimtare té objektit.

Mé tej, Dom Amroz shpjegoi se gjaté fazés sé ndértimit, pér shkak té angazhimit té disa
anétaréve té stafit té ndértimit me té korrat gjaté verés, nuk ka gené e mundur gé té
sigurohej prani dhe mbikéqyrje e vazhdueshme né kantier (Baustell). Kjo ka mundur té ¢ojé
né ndonjé devijim té vogél nga cilésia e planifikuar, por pa pasoja pér géndrueshmériné
dhe siguriné e objektit. Ai siguroi se né té ardhmen, si ai veté ashtu edhe ekipi pérgjegjés
pér ndértimin do té jené shumé mé té pranishém dhe vigjilenté, né ményré gé té
garantohet cilési dhe kontroll i ploté i procesit té ndértimit.

Kéto sgarime u konfirmuan edhe nga Ded Gojani, i cili i mbéshteti me fjalét e tij vlerésimet
dhe angazhimet e pérmendura mé sipér.

= Njoftim nga Ekipi Organizativ pér Fushatat e Reja té Donacioneve

Kolé Berisha ka njoftuar se jané ndérmarré kontakte me disa institucione pér mbéshtetjen
e ndértimit té Kishés “Néné Tereza” né Dugajevé. Ai béri té ditur se nga ACN
International, njé organizaté katolike e mbéshtetur drejtpérdrejt nga Selia e Shenijté, jané
marré sinjale shumé pozitive lidhur me mundésiné e mbéshtetjes financiare pér kété
projekt.

Gjithashtu, Kolé Berisha theksoi se éshté vendosur kontakt edhe me organizatén Missio —
ProEuropa, e cila ka shprehur gatishmériné pér té kontribuar me 5,000 euro. Kjo
mbéshtetje vien me kushtin qé té paktén 50% e kostos totale té projektit, e cila arrin
vlerén e rreth 275,000 eurove, té sigurohet pérmes fondeve vetanake ose donacioneve
nga palé té treta.

Né vijim té njoftimit, ai theksoi se ACN International, pérveg sinjaleve pozitive, ka
komunikuar zyrtarisht pérmes email-it me Ipeshkvin e Kosovés, Mons. Dodé Gjergji, dhe
me famullitarin e kishés, Dom Amroz Demaj. Ata jané informuar rreth formularéve dhe
kushteve qé duhen plotésuar pér aplikim. Nése dokumentacioni i kérkuar dorézohet né
kohg, i plotésuar, i nénshkruar dhe i vulosur, vendimi pér shumén pérfundimtare té
mbéshtetjes pritet té merret brenda tre muajve nga data e pranimit.

Kolé Berisha béri thirrje ndaj té gjithé pérgjegjésve qé té respektojné afatet kohore dhe té
jené té kujdesshém gjaté procesit, pasi neglizhenca mund té rrezikojé humbjen e késaj
mundésie té réndésishme pér sigurimin e donacioneve.

Nga ana e tij, Dom Amroz Demaj siguroi se brenda késaj jave do té pérmbushen té gjitha
kérkesat dhe dokumentacioni do té dorézohet né ACN International. Kjo do té ndihmojé
g€ procedura té vazhdojé pa vonesa dhe mbéshtetja financiare té sigurohet sa mé shpejt

Takimi pérfundoi, né njé atmosferé té& migesore dhe konstruktive.



